
Nr. 18 L 

18. mai dg 

um 

gjöld til holræsa og gangstjetta í kaupstöðum, öðrum en 

Reykjavík og Akureyri. 

Vijer Christian hinn Tíundi, af guðs náð konungur Íslands og Danmerkur, Vinda og Gauta, 

hertogi í Sljesvík, Holtsetalandi, Stórmæri, Þjettmerski, Láenborg og Aldinborg, 

Gjörum kunnugt: Alþingi hefir fallist á lög þessi og Vjer staðfest þau með samþykki 

Voru: 

1. gr. 

þar sem lagt hefir verið holræsi í götu á kostnað bæjarsjóðs, er hverjum húseig- 

anda skylt að gera á sínn kostnað ræsi, er flytji alt skólp frá húsi hans út í göturæsið. 

Skulu þau ræsi ekki vera lakari að gerð en göturæsin og gerð undir umsjá veganefndar eða 

þess manns, er hún felur umsjónina, samkvæmt reglugerð, er bæjarstjórnin setur um tilhög- 

un skólpræsa innan húss og utan. Í reglugerðinni má ákveða, að regnvatn skuli leitt í 

göturæsin. Vanræki nokkur að gera þetta innan hætilegs fresta, sem bæjarstjórnin setur, 

getur bæjarstjórnin látið vinna varkið á kostnað húseiganda. 

Fyrir öllum kröfum, sera bæjarstjórnin öðlast á hendur húseigendum og lóðareig. 

endum samkvæmt lögum þessum, hefir bæjarstjórnin lögveð í húsinu eða lóðinni, og gengur 

sá veðrjottur fyrir öllum veðskuldum samkvæmt samningi. 

2. gr. 

Kostnaður við holræsagerð í götum bæjarins og sömuleiðis kostnaður, er leiðir af 

því, að gerðar eru steinlímdar, hellulagðar eða aðrar jafnvandaðar gangstjettir, greiðist úr 

bæjarsjóði. En bæjarstjórninni er heimilt að leggja holræsa- og gangstjetta skatt á hús 

og lóðir í bænum, samkvæmt reglugjörð, er hún setur og stjórnarráðið samþykkir. Skal 

gjaldið miðað við skattvirðingarverð húseigna og lengd lóða meðfram götu, þar sem holræsi 

eða gangatjettir verða lagðar. 
3. gr. 

Lögtaksrjettur fylgir öllum kröfum og gjöldum samkvæmt lögum þessum. 

Eftir þessu eiga allir hlutaðeigendur sjer að hegða. 

Gefið á Sorgenfríhöll, 18. maí 1920 

Undir Vorri konunglegu hendi og innsigli. 

Christian R. 
(L. S.) 

  

Pjetur Jónsson.


